
    Uko Abantu bakiriye igitabo Inkuru Yawe Nyakuri 


    “Data yanditse amagambo azwi cyane avuga ko Imana ihora hafi yawe ikora. Akazi kawe ni ukureba aho ikora maze ukayisunga. Susan Freese ni umwe mu basobanukiwe ibyo bwa mbere! Igihe yabwiraga data ibintu bitangaje Imana yakoraga mu buzima bwe, data yamugiriye inama yo kubyandika kugira ngo n’abandi benshi bafashwe n’ibyo yacagamo. Igitabo ufashe mu ntoki ni umusaruro w’ibyo yanditse. Ndabizi ko kizagutera intege. Nawe Imana iri hafi yawe ikora. Nuyisunga, muzagendana ubuzima bwawe bwose!”  


    Dr. Richard Blackaby, Perezida wa Blackaby Ministries International, umwe mu banditsi b’igitabo, Experiencing God. 


    “Uburyo bwa Susan Freese bwo gutegura abigishwa bashya ba Kristo kubaho ubuzima bwubahisha Imana bugaragara ko ari—uburyo bukomeye, bwumvikana, bushyira mu gaciro kandi bwiza—Ikindi cyo gushima ni uko ari uburyo: bufatika, bwigisha, kandi bwizweho neza. Ni cyo gituma igitabo, Inkuru Yawe Nyakuri kizatuma abizeye bose biyemeza kugira imibereho ya gikristo kandi kikabafasha kuyigeraho. Nizera ko iki gitabo kizafasha abizeye Kristo, abashya n’abasangwa gusohoza amategeko atanu yo mu Ivugururamategeko 10:12 ari yo: kubaha, kugenza uko ashaka, gukunda, gukorera, no kubahiriza amabwiriza n’amateka (kumvira) … by’Uhoraho Imana yanyu. Mu by’ukuri, uwizeye Yesu wese akwiriye ‘gutunga iki gitabo’  (mbivuze nkomeje)!” 


    Dr. Archie England,  umuyobozi w’Amasomo ya Bibiliya mu ishuri rya New Orleans Baptist Theological Seminary 


    “Nk’umuvugabutumwa w’abagore, mpora nshaka igitabo cyumvikana, gisobanutse mu buryo bworoshye, kandi kirimo inyigisho nzima zafasha abizeye bashya cyangwa bakiri bato. Icyo gitabo ni iki. Nagize amahirwe yo gukorana na Susan Freese igihe kirekire. Ubuzima bwa benshi bwarahindutse, bitewe n’uko yari asobanukiwe Ibyanditswe, akemera kuyoborwa n’Umwuka Wera, kandi akagira ishyaka ryo kwigisha abagore. Yizeraga adashidikanya ko dushobora guhindura isi binyuze mu guha abantu ibibakwiriye kugira ngo bahinduke abigishwa kandi na bo bahindure abandi abigishwa. Mu by’ukuri ibyo ni byo igitabo cye gisobanura.” 


    Kelley Hastings, umuvugabutumwa w’abagore muri Chets Creek Church 


    “Inkuru Yawe Nyakuri ni igitabo cy’ibihe byose ndetse cy’imyaka yose. Uburyo bwa Dr. Susan Freese bwo kwerekana isano riri hagati y’ibifatika n’iby’umwuka burihariye. Igitabo Inkuru Yawe Nyakuri kizafasha abakristo bo mu bisekuruza bitandukanye hatitawe ku buryo bameze mu rugendo rwabo rw’umwuka. Bamwe muri twe bigira mu byo bakora bazishimira by’umwihariko iyi “karita y’urugendo” nziza ku buryo izadufasha kwandika inkuru yacu bwite. Ni igitabo abakristo bashya ‘bagomba gusoma’ ndetse gifitiye akamaro kanini abakristo bakuze.” 


    Mac D. Heavener Jr., perezida wa Trinity Baptist College 


    “Iki ni kimwe mu bitabo byiza cyane bihindura abantu abigishwa nasomye. Cyoroshye gusoma, kandi gifite ibitekerezo byubaka kandi byumvikana. Iki gitabo cyiza, kugisoma buri munsi byafasha buri muntu gukura mu buryo bw’umwuka, haba umuntu wibaza ibyekereye kwizera Yesu cyangwa umuntu usanzwe ari umwigishwa wa Kristo. Ni igitabo abantu bo mu mico yose n’uturere twose two ku isi bashobora gusoma. Ni kimwe mu bitabo byiza bizafasha umurimo wanjye wo guhindura abantu abigishwa gutera imbere. Iki ni igitabo kizahindura isi n’ibisekuruza byinshi!” 


    Chris Price, umushumba wa Chets Creek Church i Nocatee, akaba n’umushumba w’ivugabutumwa wacyuye igihe 


    “Inkuru Yawe Nyakuri ni igitabo cyiza cyane ku bashaka kumenya umugambi Imana ibafitiye. Ni inyigisho icukumbuye isubiza ibibazo byinshi wibaza ku rugendo rwawe rw’umwuka. Nk’umuyobozi w’ivugabutumwa ry’abagore, nkunda kwibaza nti, ‘ni he nahera niba nshaka kugirana ubusabane na Yesu?’ ‘Ni gute nasobanukirwa ubutumwa Bibiliya imfitiye?’ Igitabo Inkuru Yawe Nyakuri kizagufasha gusubiza ibi bibazo kandi kikuyobore mu kumva neza ubugingo bushya ufitanye na Yesu.” 


    Betzaida Vargas, umuyobozi mukuru watangije umuryango Samaritana del Pozo 


    “Ubwiza n’imbaraga by’igitaboInkuru Yawe Nyakuri bishingira ku buryo budasanzwe bwa Susan bwo guhuza inyigisho y’ubutumwa bwiza bukaba igitabo cyiza gifasha abantu guhindura abantu abigishwa. Ku rwego rumwe, iki ni igitabo cyumvikana kandi cyoroshye gusoma; ku rundi rwego cyerekana neza icyerekezo cyo guhindura abantu bo ku isi yose abigishwa.”  


    Bob Bumgarner,  umuyobozi w’ivugabutumwa wa Jacksonville Baptist Association 


    “Nagize amahirwe yo kubona Susan yigisha kandi ashyira mu bikorwa amahame y’ivugabutumwa mu murimo w’Imana. Aharanira kubona Imana ishyirwa hejuru, abizeye bashya bakura, n’itorero ryaguka. Aya mahame agaragara mu gitabo Inkuru Yawe Nyakuri, gikubiyemo iby’ingenzi mu myizerere y’umuntu wahindutse. Uzasobanukirwa urukundo rw’Imana mu buryo bwimbitse kandi ufashe n’abandi kurumenya.”  


    Scott Ray,  umuyobozi ushinzwe igenzura no kohereza abavugabutumwa muri International Missions Board 


    “Susan Freese afite ishyaka ryinshi ryo gufasha abantu bose kumenya no gukunda Imana byimbitse. Inkuru Yawe Nyakuri ni igitabo Susan yagambiriye kwandika kugira ngo gifashe abantu kurushaho kwizera Imana. Imyandikire ye iroroshye kandi irumvikana ku buryo abantu bose bayumva, ariko ituma umusomyi wese yisuzuma kandi yitekerezaho by’ukuri. Iki gitabo gishingiye ku kuri kw’Ibyanditswe ari byo bituma gisuzuma kandi kigasobanura neza uburyo Imana yifuje gusabana natwe n’uko dukwiriye kuba inshuti na Yo. Inkuru Yawe Nyakuri ni igitabo cyiza kandi cy’urufatiro ku bizeye bashya cyangwa abamaze igihe kinini bayoboka Imana—no ku wundi muntu wese.” 


    Christy Price,  umugore w’umushumba & n’umuyobozi w’ivugabutumwa rry’abagore muri Chets Creek Church i Nocatee 


    “Iki gitabo kizabafasha kumenya abo muri bo nk’abaramyi n’abigishwa b’ukuri ba Kristo. Iyo umaze kumenya uwo uri we by’ukuri, nta kabuza ibintu byose birahinduka! Uzamenya inkuru yawe nyakuri binyuze muri iki gitabo cyiza kandi kizagufasha. Ndashishikariza buri mwigishwa wa Kristo mushya cyangwa mukuru kwiyemeza gusoma no gutekereza ku magambo y’iki gitabo mu minsi 50. Ikintu kimwe nagusezeranya ni iki: uzahishurirwa kandi umenye imbaraga z’Imana mu buryo buzaguhindura bugahindura n’abo mubana Imana yagushinze hatagize n’umwe usigara.” 


    Dr. Jeffery L. Crick, DO, Umuyobozi w’umuryango wa No Place Left Disciple-Making Movements 


    “Susan Freese ni umugaragu wa Kristo wo kwizerwa. Nzi neza ntashidikanya ko Umwuka Wera azakoresha ukuri kw’iyi nyigisho akayobora abantu benshi mu KUMENYA Yesu nk’Umukiza, GUKUNDA Yesu nk’Umwami, no GUKORERA Yesu bumvira Bibiliya. Icyubahiro cyose kibe icy’Imana.” 


    Ginger Soud, umuyobozi w’umugore mu nzego z’ibanze muri Florida 


    “Susan n’itsinda bakorana banditse igitabo cyiza kiyobora abizeye ba Kristo bashya kandi kibategura kubaho ubuzima bwo mu Abanyefezi 2:10 life. Igitabo Inkuru Yawe Nyakuri kizafasha abizeye bose kubona amakuru, ubumenyi n’ibikoresho bikwiriye bituma basohoza Inshingano Nkuru yo guhindura abantu abigishwa bashobora na bo guhindura abandi.”  


    Bob Shallow, umuyobozi wa C12 


    “Nk’abakristo, akenshi twumva tunyuzwe mu rugendo rwacu rwo kwizera kandi tukibwira ko n’abandi bazi uburyo bashobora kuyobora ubuzima bwabo bwa gikristo no gukura mu kwizera kwabo bakimara kwizera Yesu. Nyamara Susan Freese si ko abibona ari cyo gituma yatanze Inkuru Yawe Nyakuri nk’igitabo cyubaka kwizera k’umwigishwa mu rugendo rwo gukurikira Kristo. Iki ni igitabo uwizeye wese agomba gusoma kandi yakoresha mu nkuru ye bwite mu buryo ubwo ari bwo bwose.” 


    Lauren Crews, MDiv,  umwanditsi w’igitabo cyahawe igihembo cyitwa Strength of a Woman: Why You Are Proverbs 31 


    “Ni iby’agaciro kuba ndi umushumba wa Susan na Brett Freese kandi ndagushishikariza gusoma iki gitabo cye, Inkuru Yawe Nyakuri,. Nagize amahirwe yo kubona Susan akura mu busabane na Kristo n’uko yemeye umuhamagaro w’Imana wo kuyikorera mu buryo buhoraho. Yateye iyo ntambwe, asiga akazi keza yakoraga, ajya kwigisha abagore bo hirya no hino ku isi, kandi yiyemeje gukora neza buri kintu cyose. Imana yamukoresheje mu buryo bukomeye, kandi iki gitabo cyerekana intambwe yateye mu rugendo rwe rwo guhindura ubuzima bw’abantu. Ndateganya kuzakoresha iki gitabo cyiza mu itorero ryacu kandi ndizera ko nawe uzagikoresha.” 


    Spike Hogan,  umushumba mukuru wa Chets Creek Church 


    “Igitabo Inkuru Yawe Nyakuri ni ikarita iyobora buri muntu, yaba agitangira urugendo rwe rw’umwuka cyangwa yongeye kwiyemeza kurutangira. Umusomyi niyiyemeza gutangira uru rugendo rwuzuyemo Ibyanditswe rw’iminsi 50, ‘ibitekerezo bye bizahinduka … kandi azashobora kumenya neza ibyo Imana ishaka’ (Abanyaroma 12:2).” 


    Tammie McClafferty, EdD, MAR, MAT, umuyobozi mukuru wa Lifework First Coast 


    “Nyuma y’imyaka 35 ndi umushumba kandi nkamara indi myaka 22 ndi umushumba utoza abandi bashumba mu Burusiya no mu Buhinde, nasanze hari ikintu abo ku isi yose bakeneye—bakeneye kubyara abigishwa nyakuri. Abigishwa nyakuri bafitanye ubusabane bwimbitse na Kristo n’Ijambo Rye, kandi bagandukira inshingano Ye mu turere twabo, mu miryango yabo, no mu nshingano bafite mu mibereho yabo. Inshuti yanjye Susan Freese yagize iyerekwa abona ubwo bukene, kandi yagize icyo abukoraho. Igitabo cye, Inkuru Yawe Nyakuri, gifasha umusomyi gusabana na Kristo buri munsi binyuze mu Ijambo Rye no mu gusengera mu mbaraga z’Umwuka Wera. Intego ye nyamukuru ni ugufasha uwizeye wese kumenya Imana iyo ari yo n’uwo ari we muri Kristo, no gukura akagera ku ntego Imana imufitiye. Akamaro k’iki gitabo ni uguhindura amatorero yo hirya no hino ku isi. Imana ifashe amahanga menshi kumva iki gitabo.” 


    Wes Slough, umushumba utoza abandi bashumba muri Saturation Church Planting 


    “Inkuru Yawe Nyakuri ni igitabo ntagereranywa. Kivugwamo byinshi, kandi ku bwanjye nta jambo na rimwe ry’impfabusa. Uzishimira uburyo cyanditse neza kandi cyumvikana, gikubiyemo ubusobanuro bw’ingingo z’ingenzi, ingero z’ingirakamaro n’intambwe zifatika umuntu yakurikiza. Buri munsi ugizwe n’Ibyanditswe byinshi, n’ibice bine washyira mu bikorwa buri munsi bikagufasha gukura no guhinduka. Nizera ko uru rugendo rwo kwizera rw’iminsi 50 ruzagufasha kumenya byinshi ku giti cyawe kandi ukarwifashisha mu kwigisha abandi. Sinigeze mbona igitabo cyiza cyafasha abizeye bose nk’iki, kandi ndakigutuye rwose. Fata iki gitabo, utumire inshuti nke, maze mwiyemeze kugisoma iminsi 50. Kizababera icy’AGACIRO!” 


    Riann Boyd, umuyobozi ushinzwe guhindura abantu abigishwa 

    Iki gitabo cyeguriwe Yesu—
Intwari y’inkuru yacu. 

100% by’amafaranga azaturuka kuri iki gitabo azakoreshwa mu gutera inkunga ivugabutumwa ry’abagore n’abana bo hirya no hino ku isi. 


        


        


    © 2021 hamwe na Susan Freese  



    Uburenganzira bwose bw’umwanditsi bugomba kubahirizwa ku isi yose. Nta gice cy’iki gitabo kigomba guhindurwa, gukoreshwa n’abandi, cyangwa guhererekanywa mu buryo ubwo ari bwo bwose – bw’ikoranabuhanga, busanzwe, bw’amafoto, bw’amajwi, cyangwa ubwo ari bwo bwose bidatangiwe uruhushya n’umwanditsi–keretse gusa gukoresha amagambo yacyo magufi mu bitekerezo n’ibiganiro.  


    Cyasohokeye i Jacksonville, Florida, bikozwe na All In Ministries Books.  


    Ibitabo bya All In Ministries Books bishobora kugurwa ku bwinshi kugira ngo bikoreshwe mu burezi, ubucuruzi, gukusanya inkunga, cyangwa mu iyamamazabikorwa ry’ubucuruzi. Ku bindi bisobanuro, andika email kuri contact@allinmin.org.  


    Aderesi yose ya interineti, y’umuryango, y’ikigo, cyangwa amakuru y’igicuruzwa cyose yanditswe muri iki gitabo atangwa nk’ubumenyi aho kuba izindi nyungu zitemewe na All In Ministries International, kandi nta kindi All In Ministries International isezeranya ku bivugwa kuri izo mbuga za interineti, cyangwa serivise zitanga, ku bigo, cyangwa ibicuruzwa kirenze ibikubiye muri iki gitabo.  


    Usibye ahandi byavuzwe ukundi, Ibyanditswe byose byo muri iki gitabo byakuwe muri Bibiliya Ijambo ry’Imana, copyright © 2005 y’Umuryango wa Bibiliya mu Rwanda. Byakoreshejwe hatanzwe uruhushya rw’umuryango wa Bibiliya mu Rwanda. Uburenganzira bwose bw’umwanditsi bugomba kubahirizwa. 


    Ibyanditswe biriho ikimenyetso (BIR) byavuye mu ngeri ya Bibiliya Ijambo ry’Imana ®, BIR® Copyright © 2005 y’Umuryango wa Bibiliya mu Rwanda. Byakoreshejwe hatanzwe uruhushya rw’Umuryango wa Bibiliya mu Rwanda. Uburenganzira bwose bw’umwanditsi bugomba kubahirizwa ku isi yose. Ikirango “BIR” gikoreshwa mu buryo bwemewe mu Rwanda. 


    Igifuniko cy’igitabo cyatunganyijwe na Danita Brooks 


    Isomero rya Congress Control Nomero: 2021900138 


    ISBNs:  


    978-1-958535-26-4 (Paperback) 


    978-1-958535-27-1 (Ebook) 

Ijambo ry’Ikaze 


    Iki gitabo kigenewe abifuza gusabana na Yesu by’umwihariko. Ni icy’abashaka gushyira mu bikorwa uku kuri gutunganye mu buzima bwabo—aho kumara ubuzima bwabo bwose bakwiga. Ni icy’abantu batifuza imyizerere y’idini isanzwe, y’umunsi umwe mu cyumweru ikaba irangiye.  


    Amapaji y’iki gitabo abumbatiye ubutunzi buhishwe mu magambo ugomba gusoma. Byamfashe hafi imyaka 50 kugira ngo mbone ubwo butunzi bwose, nshyire mu bikorwa aya masomo, kandi nyagusangize. Waba ukinjira mu busabane na Yesu vuba cyangwa wifuza kongera gusabana na We, ndakurarikira kuba muri urugendo rwo kwizera rw’iminsi 50 ruzakuyobora rukakugeza ku ntambwe zisumbuyeho z’ubushuti bwawe na We. Ntuzumva inkuru z’abantu ku giti cyabo (keretse inkuru nyakuri zo mu Ijambo ry’Imana) kuko uru si urugendo rwo kwizera rw’undi muntu. Ni urugendo rwo kwizera rwawe.  


    Buri cyumweru uzajya umenya byinshi ku nkuru ikubiye muri Bibiliya. Igice cya 1  gitangirana n’inkuru y’incamake ivuga ku Mana muri rusange. Hanyuma, tuzayagurira aho utuye no ku ntego y’ubuzima bwawe mu nkuru y’Imana. Uru rufatiro ruzana impinduka mu buzima ruzakuraho impungenge ku myemerere y’ibanze ivugwa mu gice cya kabiri cy’uru rugendo. Tukiri kuri iyi ngingo, Igice cya 2 gishobora nanone kukuyobora no kugufasha mu gihe uhuye n’ibibazo utari witeze mu buzima bwawe. Uzamenya amabanga y’ubuzima bwa gikristo, nk’uburyo ushobora kuguma muri Kristo, kwirinda gushidikanya, kunesha ibishuko, no gusenga Imana mu bihe by’umubabaro. Uzamenya kandi uburyo bwiza bwo kwiga Bibiliya, gusangiza abandi bantu kwizera kwawe, no gusenga. Niba utaraba inshuti na Yesu, uzagira amahirwe yo gutera iyo ntambwe. Mu gihe ngusangiza aya masomo y’ubuzima ndagusengera ngo uzamenye urukundo rw’Imana, wakire umwanya ufite mu Nkuru y’Imana, kandi wigire mu makosa yanjye.  


    Igihe nakuraga, nizeraga Yesu ko yambabariye ibyaha ariko sinari nzi kumukurikira nk’umuyobozi w’ubuzima bwanjye. Ubwo bujiji bwanteye—gukurikira iby’isi, kugira imitekerereze mibi, no kubaho nikunda. Nubwo nakundaga Yesu, kudasobanukirwa neza uruhare Rwe mu buzima bwanjye byatumye mbaho ntatuje kandi ntishimye. Nahoraga mpugiye mu kazi kanjye, kandi kwizera kwanjye guke kwatumye nicwa n’inzara mu buryo bw’umwuka. 


    Ariko muri icyo gihe cy’ubutayu, Imana yaranshyigikiye kandi impishurira ibyo nari narabuze mu buzima bwanjye bwose: gusabana na Yo buri munsi … ariko ikiruta ibyo, kuba inshuti na Yo.  


    Nakubwira ko icyo gihe neguriye Imana byose maze ntangira kwizera Yesu ko atankijije gusa ahubwo muha umwanya mu buzima bwanjye bwose—ariko nagize gushidikanya. Natinye ibishobora kuba ku bana banjye mu gihe nakwegurira Imana ubuzima bwanjye. Mbese kwiyegurira Imana kwanjye ntibizahutaza abana banjye? Ninegurira Imana byose sinzababura? Nuko, umugore umwe wo ku rusengero ambwira uburyo Imana ikunda abahungu banjye cyane kuruta uko mbakunda. Nasobanukiwe ko inshingano yanjye ikomeye nk’umubyeyi (cyangwa nk’ushinzwe ikindi cyose mu buzima bwanjye) ari ugukunda Imana n’umutima wanjye wose, ubugingo bwanjye bwose, ubwenge bwanjye bwose, n’imbaraga zanjye zose (Mariko 12:30)—kumuha ibyanjye byose kuko Yampaye Ibye byose. 


    Byose byahindutse igihe nemereraga Imana gutegeka ubuzima bwanjye. Sinongeye kubona ubuzima mu mboni y’umwijima y’imihangayiko cyangwa kwikunda ahubwo natangiye kuburebesha amaso yo kwizera. Izo ntambwe zo kumvira no kwizera zatumye negera Imana cyane. Nifuje Imana cyane, kandi nshaka ko Imana ihabwa  ibyanjye byose. Muri urwo rugendo, namenye Imana iyo ari yo, icyatumye ndemwa, n’uko nkwiye kubaho neza. Inkuru yanjye nayisanze mu Nkuru y’Imana Nyakuri. 


    Maze kumenya inkuru yanjye, Imana yampamagariye kuyikorera mu buryo buhoraho no kwigisha abandi. Yampaye amahirwe menshi yo kubwira abandi ibyo nize mu buryo butandukanye no mu bihugu byinshi. Aho nakoreraga hose, intego yari imwe—kugirana ubushuti nyakuri na Yesu. Ku bw’ubuntu bw’Imana, umusaruro na wo wari umwe—guhinduka k’ubuzima bw’abantu bukarushaho kuba bwiza. Ku nkunga y’umugabo wanjye n’abashumba banjye, umuryango All In Ministries International waravutse, kandi urakura. Amatorero menshi n’abamisiyoneri bansabye izi nyigisho mu buryo bwanditse. Ariko nongeye gushidikanya. Imana yakoresheje ikiganiro nagiranye na Dr. Henry Blackaby1 wanteye intege zo gutera iyi ntambwe nkandika—ibyo namenye byose igihe nongeraga gusabana na Yesu nkabishyira mu gitabo kimwe. Gusenga kwanjye nsaba ubufasha kwarumviswe igihe cyose nandikaga igitabo Inkuru Yawe Nyakuri. Iki gitabo ntikivuga byose, ariko gikubiyemo ukuri k’ubuzima kwahinduye imibereho yanjye n’iy’abandi benshi batabarika.  


    Ni igihe cyawe rero. Ndakurarikira kugendana nanjye muri uru rugendo rw’iki gitabo Inkuru Yanjye Nyakuri uzasoma iminsi 50—kivuga Inkuru y’Imana yatoranijwe neza kandi ndasenga ngo ihinduke inkuru yawe vuba. Akenshi ntibiba byoroshye, ariko kumenya inkuru yawe nyakuri birakwiriye. Guhinduka biragoye, kandi ugomba guhitamo uko uzabyakira. Wiringire Imana muri urwo rugendo kugira ngo udakomeza kuguma uko uri.  


    Nuhitamo kwiringira Imana mu bice bigufi by’iki gitabo, uzamenya urukundo, ibyishimo, n’amahoro bidasanzwe. Izi mpinduka zizagufasha kuba umwe n’Imana buri munsi no kwitegurira ubuzima bwawe b’iteka ryose. Ubwa nyuma, uzamenya ko inkuru yawe nyakuri ari igice kigize Inkuru y’Imana Nyakuri.  


    None rero, ndagusengera ngo uzamere nka wa mugore wo ku rusengero wambwiye ukuri mu rukundo. Ndagusengera ngo utumire undi, n’uwundi, ndetse n’undi muri uru rugendo rwo gucukumbura urukundo rw’Imana n’umugambi ifitiye ibyaremwe Byayo. Uku ni uko Imana yateguye ubuzima bwacu That is how God designed our lives: guhinduka no guhindura abandi.  


    Icyubahiro cy’Imana ni ryo shimwe ryacu, 


    Susan Freese 


    Yohani 3:30 


      


    Igitabo Kigenewe 
Abo ku Isi Bose  


    Iki gitabo cy’inyigisho kigenewe abantu bose bo mu miryango yose ya gikristo yo ku isi yose. Nubwo dusenga mu buryo butandukanye, imyizerere yacu ni imwe: twemera ko Yesu Kristo ari Umwami, ko Bibiliya yose ari ukuri, kandi ko uwizeye wese afite umwanya ukomeye mu Nkuru y’Imana. Iyi nyigisho yuzuzanya n’amahugurwa yo guhindura abantu abigishwa atangwa na All In Ministries International. Ukeneye ibindi bisobanuro cyangwa ibindi bitabo, wasura urubuga www.allinmin.org. 
      





    
    
    
    Kunyura muri Bibiliya Yose 


    Iyi nyigisho ivuga ibikubiye muri Bibiliya muri rusange n’uko wayiga mu Cyumweru cya 5. Twakoresheje Bibiliya Ijambo ry’Imana kugira ngo bigufashe kumva neza ukuri kw’Imana. Bizaba byiza niwiga isomo rya buri munsi ufite Bibiliya hafi yawe. 


    Iyo bavuga imirongo ya Bibiliya, igitabo cyo muri Bibiliya ni cyo kibanza, kigakurikirwa n’igice hanyuma n’umurongo (imirongo) y’icyo gice. Urugero, Yohani 3:16 havuga Ubutumwa Bwiza bwa Yohani mu Isezerano Rishya (hatandukanye na 1 Yohani), igice cya 3, umurongo wa 16. 


    Yohani (Igitabo) 3 (Igice): 16 (Umurongo)  


     


    *Ibitabo by’Isezerano rya Kera n’amazina yabyo mu mpine:  


          

Isezerano  


[image: Зображення]

      



    Ubuzima bwawe bushobora guhinduka mu minsi 50, by’umwihariko niwiyemeza kuba muri uru rugendo. Mbere yo gutangira, ndagusaba kudasiba gusoma umunsi n’umwe. Wakwitegura neza wandika iyo gahunda muri kalindari yawe. Mu kwandika izina ryawe n’igihe, uba werekanye ko ibyo wiyemeje ubikomeyeho, kandi ibyo ukora bikarushaho kuba byiza.  


    Hamwe n’Imana, niyemeje mu minsi 50 y’ubuzima bwanjye gucukumbura inkuru yanjye mu Nkuru y’Imana Nyakuri. 

    Izina ryawe 


    Shyiraho igihe cya buri munsi (wakoresha iminota 30) n’ahantu wasomera kandi ugasubiza igice kimwe cya buri munsi:  

    Tumira Inshuti Zawe 


    Urugendo ruba rwiza iyo turufatanyije n’inshuti zacu. Uzunguka byinshi muri uru rugendo rwo kwizera niwifatanya n’abandi, ndetse ubushuti bwanyu buzakomera. Ikigamijwe ni ugukurikira Imana neza turi kumwe n’abandi. Imana iduha umuryango w’abizeye—itorero—bagendana natwe igihe tugendana na Yo. Nta na rimwe idusaba kuba twenyine (Intang. 2:18). Nk’uko umunyabwenge yavuze ngo, “Ababiri bashyize hamwe baruta umwe, kuko babona inyungu z'imirimo yabo. Igihe umwe muri bo aguye undi aramwegura, nyamara hagowe uba wenyine kuko iyo aguye atabona umwegura.” (Umubw. 4:9–10). Twirinde kugwa twenyine rero.  


    Senga usabe Imana kukwereka abantu mwakwifatanya muri iyi nyigisho na nyuma yaho. Ndabagira inama yo guhura rimwe mu cyumweru kugira ngo muganire ku byo mwize. Mushobora gukoresha ibibazo byo kuganiraho nk’itsinda biri ku mpera ya buri cyumweru kugira ngo biyobore guterana kwanyu. Andika amazina y’abantu Imana yakweretse mwafatanya urugendo rwawe hano hasi: 

    Shyiraho umunsi, igihe, n’ahantu mwahurira rimwe mu cyumweru imbona nkubone cyangwa mu buryo bw’ikoranabuhanga:  

    Gucukumbura Inkuru Yawe n’Imana 


    Nkiri urusoro warandebaga. 


    Iminsi wanteganyirije kurama wari warayanditse mu gitabo cyawe. 


    Wari warayanditse ntaramara n'umwe. 


    Mana, gusobanukirwa imigambi yawe birandenze. 


    Zaburi 139:16–17 


    Wabifata gute mvuse ko, “iki gitabo ari wowe cyandikiwe”? Wabyakira gute nkubwiye ko ufitanye gahunda n’Imana kano kanya? Wakwibaza niba ibyo nkubwiye ari ukuri cyangwa ukibaza impamvu Imana igufite muri gahunda Yayo. Ariko reba iruhande rwawe—hari undi uri gusoma iki gitabo? Birashoboka ko ntawe; Nonese kuki ari wowe? Kuko Imana ishaka ko umenya ko yakwanditse mu nkuru Yayo. Ahari biragusaba gukora uru rugendo rudasanzwe kugira ngo umenye Imana. Cyangwa, hakaba hari undi muntu ugukeneyeho ibisubizo. Uko byaba bimeze kose, Imana yateguye iki gihe—kuri iyi saha, hano hantu—kugira ngo ucukumbure inkuru yawe nyakuri n’umwanya ifite mu Nkuru y’Imana Nyakuri.  


    Uko waba umeze kose n’aho waba uri hose, Imana imwe kandi nyakuri iragukunda. Ifite umugambi ukomeye ku buzima bwawe. Wakwibaza ngo: Inkunda gute? Kuki ubuzima bwanjye ari ubw’agaciro? Nabyitwaramo gute? Ibi byose ni ibibazo byiza. Turagutumira kuba muri uru rugendo rwo kwizera rw’iminsi 50 kugira ngo ubisubize. Kuki iminsi 50? Imana yashyizeho iminsi 50 muri Bibiliya kubw’impamvu idasanzwe. Igihe ubwoko bw’Abaheburayo batangiraga kwizihiza Pasika (tuzabyiga mu Cyumweru cya 7), Imana yabahaye undi munsi Mukuru w’Ibyumweru, waje kwitwa Pantekote.2 Uwo munsi wizihizwaga nyuma y’ibyumweru birindwi n’umunsi umwe (bikaba iminsi 50) nyuma ya Pasika. Pantekote wari umunsi wo kwizihiza no guhishurirwa. Ni umunsi wo kwibuka igihe Imana yatangaga Amategeko/Torah (ibitabo bya mbere bitanu bya Bibiliya) byahawe Mose ku Musozi Sinayi. Yesu amaze kuva mu isi, Yahaye abigishwa impano ya Mwuka Wera i Yerusalemu kuri Pantekote. Imana guhitamo uwo munsi wa mirongo itanu bisobanuye ikintu gikomeye, haba mu Isezerano rya Kera n’Isezerano Rishya, kuko ari bwo yatanze impano y’Ijambo n’iy’Umwuka. Ijambo n’Umwuka iyo bifatanyije biduha guhishurirwa gukomeye.  


    Imana ishobora gukoresha iyi minsi 50 no mu buzima bwawe mu buryo budasanzwe. Kuki ukwiriye kubyihatira? Kuko ubuzima bwawe ari ubw’agaciro, kandi inkuru y’ubuzima bwawe ifite ibyo yahindura. Umuremyi wacu yakuremye abishaka, kandi ku bw’umugambi. Yakwandikiye inkuru—inkuru y’ubusobanuro bukomeye kandi y’impinduka z’iteka ryose. Ariko kugira ngo usobanukirwe umugambi wawe—inkuru yawe nyakuri—ugomba kumenya Umutangabugingo. Ugomba guhura n’Imana imwe kandi nyakuri. 


    Imana ni nde? Kuki Imana yandemye? Namenya Imana gute? 


    Benshi muri twe twibajije ibi bibazo. Ntubyirengagize ubitewe no gutinya ko utazabona ibisubizo, cyangwa utazishimira ibisubizo uzabona. Imana yashyize ibi bibazo mu mutima wawe kugira ngo bikugeze mu rugendo rwo kwizera rutuma uyegera. Nuko rero, bibaze. 


    Uzabona ibisubizo muri Bibiliya—izwi nk’Ijambo ry’Imana cyangwa Ibyanditswe (2 Tim. 3:16).3 Ariko usibye ibisubizo, uzabona n’Imana Ubwayo. Ndagusengera ngo mu minsi 50 uzamenye ko Imana ibaho kandi ko Bibiliya ari ukuri. Tuzafatanya gusubiza bimwe mu bibazo byawe twifashishije ukuri kw’Ijambo ry’Imana. Waba urisomye bwa mbere cyangwa umaze igihe uryiga, Ijambo ry’Imana rihora ari ryiza kandi ari rishya.  


    Iyi nyigisho ikubiyemo Ibyanditse n’imirongo ya Bibiliya myinshi (imirongo irenga 1,400) kugira ngo Ijambo ry’Imana ryivugire ubwaryo. Ndagusaba gushaka iminota mirongo itatu buri munsi ufite Bibiliya yawe kugira ngo uhure n’Imana mu bice bigufi by’iki gitabo. Senga mbere yo gusoma kugira ngo usabe Imana kukwihishurira. Shyira mu bikorwa ibyo wize. Shyira akamenyetso ku mapaji yagufashije uko ubishaka kandi wandike ibitekerezo byawe mu nguni z’igitabo. Soma igice kimwe ku munsi kugira ngo ugitekerezeho kandi ushyire mu bikorwa ibyo wasomye.  


    Mu gihe twiga gukunda Imana n’umutima wacu wose, ubwenge bwose, ubugingo bwose n’imbaraga zacu zose (Mariko 12:30), tuzakora uru rugendo rwo kwizera tuzirikana iryo tegeko rya Yesu. Ku mpera y’isomo rya buri munsi uzahasanga intambwe enye ugomba kuzuza:  


        


    1.Soma Icyanditswe kijyanye n’insanganyamatsiko y’umunsi mu ntambwe yitwa “Reka Bibiliya Ivuge.” 


    2.Subiza ibibazo kugira ngo usobanukirwe ibyo wasomye mu ntambwe yitwa “Reka Ubwenge Bwawe Butekereze.” 


    3.Tangira kuganira n’Imana mu ntambwe yitwa “Reka Ubugingo Bwawe Busenge.”  


    4.Andika ibyo Imana igusaba gukora mu ntambwe yitwa “Reka Umutima Wawe Wumvire”. 4 


      


    Ndagusaba kugendera muri izo ntambwe enye kugira ngo usobanukirwe isomo rya buri munsi kandi ubashe kurishyira mu bikorwa. Ibyo ni ngombwa cyane. Kumenya amakuru mashya ntibizahindura ubuzima bwacu, ariko gushyira mu bikorwa ukuri ko muri Bibiliya tubifashijwe n’Imana byahindura ubuzima. 


    Reka tubanze turebe urugendo rw’Igice cya 1: 


    Ubwa mbere, mu Cyumweru cya 1, uzamenya Imana n’inkuru Yayo nyakuri. Inkuru y’Imana izana impinduka ku zindi nkuru zose. Ntidushobora kuvuga byose wifuza kumenya ku Mana mu cyumweru kimwe. Ariko, iyi ncamake izagufasha gusobanukirwa impamvu uriho, ubuzima bwawe bw’iteka ryose, n’inkuru yawe mu Nkuru y’Imana. Nubwo waba umaze igihe warizeye, ushobora kumenya ibindi bivugwa mu Nkuru y’Imana utigeze wigishwa. Ku buryo uzabasha gusobanukirwa neza inkuru yose y’Imana. 


    Hanyuma, mu Byumweru 2–3, uzamenya umwanya ufite mu Nkuru y’Imana. Mu cyumweru cya kabiri, uzamenya uwo uri we muri Kristo (icyo uri cyo), kandi mu cyumweru cya gatatu, uzamenye intego yawe muri Kristo (icyo ukora).  


    Witeguye gutangira? Ubwa mbere, tuza kugira ngo usuzume umutima wawe. Mbese urashaka Imana koko? Muri Yeremiya 29:13, Imana iravuga ngo, “Nimunshakashaka muzambona. Nimunshakashake mubikuye ku mutima.” Fata umwanya wo gusenga maze 


        


    •wiyemeze nonaha gushaka Imana n’umutima wawe wose n’ubugingo bwawe bwose (Ivug. 4:29); 


    •Iyemeze kwemera ibyo wayimenyeho, Inkuru Yayo, n’aho uhurira na yo, nubwo hari ibyo waba wabonye byagutunguye cyangwa byakuguye nabi;  


    •Senga usabe Imana gutegura umutima wawe ku bw’urugendo rukuri imbere kandi uyisabe kuguha inshuti zizagendana nawe.5 


        


    Mufatanye gushaka ukuri—gushaka Imana—n’umutima wose. Kandi nimuyishaka, muzamenya ko yahoze ibashaka kuva kera. 

    Uratumiwe 


    Imana yakunze cyane abantu bo ku isi yose, ku buryo yatanze Umwana wayo w'ikinege kugira ngo umwizera wese adapfa burundu, ahubwo ahabwe ubugingo buhoraho.  


    Yohani 3:16  


    Wiyumva gute iyo wakiriye ubutumire budasanzwe? Hari ikintu kiba mu mutima wawe. Kumenya ko umuntu agutekerezaho bihindura uburyo wibona. Hari uwagutekereje, kandi yifuza kukubona. Ukuri ni uko Imana igutekerezaho, kandi Bibiliya ni ubutumire Bwayo bwanditse. Mu mapaji y’Ibyanditswe, Imana iraguhamagarira kuyiringira ubuzima bwawe bwose. Ubutumire Bwe bugera ku migabane yose, mu mico yose, no mu bihe byose. Kandi ubushobozi bwacu bwo kumva no kwakira ni bwo bwonyine bwatubuza kwakira ubwo butumire.6  


    Nubwo yanditswe kera, iyi nkuru yo muri Bibiliya iracyafite akamaro muri iki gihe. Ivuga isi yacu ikanayicukumbura. Isobanura impamvu tubabara kandi turenganywa ndetse ikadusezeranya ko umunsi umwe Imana izongera gutunganya byose. Bibiliya ivuga ku bwoko bw’Abisirayeli mu Isezerano rya Kera n’ubusabane bwabo n’Imana. Ariko iyi nkuru si bo yandikiwe gusa. Iyi nkuru yo gucungurwa no gusabana n’Imana igenewe abari mu isi bose—barimo nawe. Urasabwa gutega amatwi neza ibyo Imana ikubwira kuko iri kubibwira wowe. 


    Nusoma neza, uzasobanukirwa inkuru yawe nyakuri. Yego, inkuru yawe yanditswe muri Bibiliya. Imana yarakuremye kugira ngo uyimenye kandi uhindurwe na Yo nk’umwe mu bagize umugambi Wayo mugari (Yer. 9:23–24). Ifite umugambi ukomeye ku buzima bwawe. Ariko uzamenya umuhamagaro wihariye Imana iguhamagarira niwiga Ijambo Ryayo kandi ukarishyira mu bikorwa—ubifashijwemo na Yo. Mu Nkuru y’Imana, uzasobanukirwa inkuruyawe n’inkuru yose yo mu isi—ya kera, y’iki gihe, n’igihe kizaza.  


    Nubwo Bibiliya yuzuye, Inkuru y’Imana iracyakomeza kutwihishurira. Igitabo cya nyuma cya Bibiliya, Ibyahishuwe, kitwereka ibizaba mu gihe cy’imperuka. Ariko kandi ikatwereka ko Inkuru y’Imana itarangira. Imana iduhamagarira ubugingo bw’iteka muri Yesu—none n’iteka ryose (Yohani 3:16). Ubugingo bw’iteka ni ukugirana ubushuti buhoraho n’Imana no kwiringira ko yandika inkuru yacu nk’igice kigize Inkuru Yayo Nyakuri (Yohani 17:3; Heb. 12:2). 


    Mu mwanya usigaye andika uko inkuru yawe imeze kugeza ubu. Imana uyizi gute? 


        


        


        


        


        


        


        


        


        


        


        


        


    Nk’uko igitabo kigirwa n’ibice byinshi bivuga inkuru imwe, na Bibiliya ni urwunge rw’ibitabo biduhishurira Inkuru y’Imana. Buri gitabo—n’ibice hamwe n’imirongo yacyo—bifatanyiriza hamwe n’ibindi bitabo kuduhishurira Imana n’ubusabane ifitanye natwe. Inkuru y’Imana itwereka uwaturemye, uwadusanze yambaye umubiri ari we Yesu Kristo. Inkuru yose ishingiye kuri We. Inkuru yose ya Bibiliya yerekeza kuri We. 


    Mu gutangirira hamwe urugendo rwacu, njye nawe tugomba kugira ishusho rusange y’Inkuru y’Imana. Dushobora kuyigabanya mu bice bine by’ingenzi: (1) iremwa, (2) icyaha, (3) Yesu, no (4) Iremwa rishya—kongera kubaho kw’ibyaremwe n’Imana. Isezerano rya Kera (ibitabo mirongo itatu n’icyenda bya mbere bya Bibiliya) bitubwira ku iremwa n’icyaha (n’umukiza wagombaga kuza). Isezerano Rishya (ibitabo makumyabiri na birindwi bya nyuma bya Bibiliya) bitubwira kuri Yesu (Umukiza) n’iremwa rishya. Ibi bice bine ni ishusho idufasha kumva inkuru zose za Bibiliya—n’akamaro zifite ku buzima bwacu. 


    Igice cya Mbere: Iremwa 


    Imana yaraturemye kandi ishaka ko tugirana ubusabane bwihariye. 


    Isezerano rya Kera ritangirana n’inkuru y’iremwa. Imana yaremye byose ihereye ku busa maze byose ibyita “byiza,” keretse ikintu kimwe (Intang. 1). Igihe Imana yaremaga abantu, yaturemye mu ishusho Yayo maze byose ibyita “byiza cyane”. Mu kuturema yatwitayeho cyane kuko yashakaga ko tugirana ubusabane bwihariye. Ukuri ni uko Imana itifuzaga kuturema. Yari isanzwe iba mu muryango utunganye. Bibiliya ihishura ko hariho Imana imwe rukumbi iba mu butatu: Data, Umwana (Yesu), n’Umwuka Wera. Imana yishimiye kuturema. Ikiruta byose, twishimira kuyimenya (Kol. 1:10). Basekuruza bacu, Adamu na Eva babanye n’Imana, bakorana na Yo, kandi bagendana na Yo mu busitani bwiza bwa Edeni. Bahoranaga ibyishimo n’amahoro bisendereye nk’abana b’Imana. 


    Igice cya Kabiri: Icyaha 


    Kuko icyaha kidutandukanya n’Imana, dukeneye Umukiza.  


    

      

        

          
            	
              Icyaha:  

              Kwanga ubushake bw’Imana mu myitwarire yacu cyangwa ibikorwa byacu.

            
          


        

      


    


    Byose byahindutse igihe inzoka (Satani, umwanzi) yinjiraga mu nkuru. Yagoretse amagambo y’Imana kugira ngo abeshye Adamu na Eva. Ikinyoma cyaremye urwango, no kutumvira. Aho kwizera Imana, bizeye ikinyoma cya Satani maze bareka Imana. Bariye imbuto Imana yababujije. Ni cyo gituma icyaha ari—ukwanga ubushake bw’Imana mu myitwarire yacu cyangwa ibikorwa byacu. Icyaha cyangije ibiremwa by’Imana byiza, maze byose bihinduka bibi. Kwigomeka kwa Adamu na Eva kwabatandukanyije n’Imana. Byazanye ingaruka z’icyaha zirimo: urupfu, ubusambo, uburwayi, urugomo, n’imibabaro yo mu isi. kuva ubwo umwijima wabuditse mu buzima bwabo nk’abanzi b’Imana (Rom. 5:10). Ibisigaye mu Isezerano rya Kera bivuga inkuru y’abantu bahangayitse cyane kubera icyaha, kutumvira amategeko y’Imana, no kwirengagiza ubwiza Bwayo—nubwo abahanuzi babahamagariraga kwihana no guhindukirira Imana. Icy’ingenzi, hahanura inkuru y’umugambi w’agakiza k’Imana. Isi yari ikeneye Umukiza, Umutabazi.  


    Igice cya Gatatu: Yesu 


    Yesu adukiza ibyaha akagarura ubusabane bwacu n’Imana. 


    Isezerano Rishya riduhishurira Umukiza wacu: Yesu Kristo, Umwana w’Imana. Yaje kudukiza umwanzi no kugarura ubusabane bwacu na Data wo mu ijuru. Intego ye ni: ugushaka no gukiza abazimiye (Luka 19:10). Mu ntangiriro y’Isezerano Rishya hatwigisha ubuzima bwa Yesu hakanatubwira uko yadukijije. Imana ntibera, kandi igomba guhana icyaha twakoze ikishyura n’igihano cy’urupfu. Mu rukundo rw’Imana ruhebuje, Yesu yishyizeho igihano cyacu—apfa ku musaraba ku bwacu. Iryo ntiryabaye iherezo ahubwo ryabaye intangiriro y’ubugingo bushya. Yesu yanesheje urupfu maze arazuka kugira ngo urupfu rutazongera na rimwe kudutandukanya na We. Yanesheje icyaha n’urupfu rimwe kandi burundu!  


    Igice cya Kane: Iremwa Rishya–Kongera kubaho kw’Ibyaremwe n’Imana 


    Imana izahindura byose bishya, ihereye kuri twebwe. 


    Igice gishya cy’Inkuru y’Imana cyatangiriye ku mva ya Yesu irimo ubusa. Twisanze muri iki gice uyu munsi: Yesu ari gutegurira abamwizera ahantu heza ho mu ijuru. Yahaye abizeye intego nshya mu isi kandi yadusezeranyije kuzagaruka. Ibisigaye mu Isezerano Rishya bitwigisha uko umugambi w’agakiza wamamaye mu mahanga yose kandi imitima n’ubuzima by’abantu benshi bigahinduka iteka ryose. Kugeza n’ubu, ibyaremwe byiteguye kugaruka kwa Yesu. Nagaruka, azahindura ibintu byose kuba bishya. Nta kibi kizongera kubaho. Yesu azarema ijuru rishya n’isi nshya bitunganye kandi bitarangwamo icyaha. Hanyuma abizeye bazaramya Imana kandi bishimane na Yo iteka ryose muri iryo remwa rishya.  


    Imana itanga ubutumire Bwayo bwo kuyizera mu bice byose by’Inkuru Yayo. Muri iki cyumweru, tuzareba kuri buri gice mu buryo burambuye. Tuzamenya uburyo Imana yerekanye urukundo Rwayo mu mahanga yose no ku bantu bose (Yohani 3:16).  Wowe nanjye n’abandi bose—twaremwe n’urukundo Rwayo, no ku bw’urukundo Rwayo kugira ngo dusangize abandi urwo rukundo Rwayo. Ubutumire bw’Imana buragutegereje.  

    Reka Bibiliya Ivuge: 


    Soma Intangiriro 1 (Wanasoma: Abanyaroma 5:12–21) 


    Reka Ubwenge Bwawe Butekereze: 


    1.Intangiriro 1 hakubwira iki ku Mana?  


    2.Wiyumva gute kumenya ko inkuru yawe ari igice kigize Inkuru y’Imana? 


    3.Kumenya ko Imana ikunda abantu bose bihindura gute uburyo ubona Imana, wibona ubwawe, n’uburyo ubona abandi? 

  

    Reka Ubugingo Bwawe Busenge: 


    Mwami, ndagushimira ko wahishuye Inkuru Yawe muri Bibiliya kandi ukantumira kukwizera. Mfasha kugushaka. Oroshya umutima wanjye kandi uhumure amaso yanjye kugira ngo mbone ukuri Kwawe mu gihe ntangiye uru rugendo rwo kwizera. Ndifuza kukumenya no kumenya umwanya mfite mu Nkuru Yawe… Mu izina rya Yesu mbisabye, amina. 


    Reka Umutima Wawe Wumvire:  


    (Ni iki Imana ishaka ko umenya, uha agaciro, cyangwa ukora?) 

    Ibyaremwe n’Imana bwerekana Icyubahiro Cyayo 


    Mu ntangiriro Imana yaremye ijuru n'isi…Imana ireba ibyo yari imaze kurema ibona ari byiza cyane! 


    Intangiriro 1:1, 31  


    Kubera ko Bibiliya ari igitabo kinini kandi yanditswe mu ndimi n’imico bya kera, kuyisoma bishobora gutera ubwoba abantu benshi. Abantu bamwe batekereza ko Bibiliya ari igitabo kinini batabasha gusoma mu buzima bwabo. Ariko mu by’ukuri, iyo tuyisomye isaha imwe ku munsi, tubasha kuyisoma yose mu minsi mirongo inani. Abandi batekereza ko Bibiliya igoye cyane kandi bisaba ayandi masomo kugira ngo bayumve. Ariko ibyahishuwe n’Imana ni — ibyahishuwe na Yo gusa. Ishaka kumenywa. Dushobora kutumva byose, ariko Imana idufasha kumenya ukuri Kwayo kwinshi kutagira iherezo. Abantu bamwe bibwira ko Ijambo ry’Imana ari igitabo cy’amategeko, kitubwira ibyo gukora n’ibyo kudakora. Ariko iyo tuyisomye, tumenya inkuru itangaje y’agakiza n’umudendezo yabayeho mu mateka y’isi. Ni Inkuru y’Imana.  


    Nk’uko twize ejo hashize, Bibiliya itangirira ku iremwa ry’ibintu byose ikarangirira ku kuremwa bundi bushya. Ni inkuru y’isi yose, ariko kandi y’umuntu ku giti cye. Inkuru y’Imana yishimira kuremwa gutangaje kwa buri muntu wese, harimo n’ukwawe (Zaburi 139). Si wowe wahisemo inkomoko yawe, ariko Bibiliya ihishura ko Imana ari yo yabikoze. Ni intangiriro y’inzira y’Imana ikugeza ku mugambi wawe (Ibyakozwe n’intumwa 17:26–27). Ariko kugira ngo usobanukirwe neza Inkuru y’Imana n’umwanya uyifitemo, ugomba kubanza kumva ko Inkuru y’Imana idashingiye kuri twebwe. Inkuru y’Imana ishingiye ku Mana n’Icyubahiro Cyayo. Ibintu byose biriho kugira ngo bihimbaze gukomera Kwayo. Uzamenya impamvu vuba, ariko reka duhere ku ntangiriro y’ibihe. 


    Imana yaremye byose—buri kintu cyose—harimo wowe nanjye, ku bw’icyubahiro Cyayo. Yavuganye ububasha ibyaremwe byose bibaho birimo: umucyo, ubutaka, inyanja, ibimera, n’inyamaswa. Ibyaremwe byose bihesha Imana icyubahiro kandi byerekana “ububasha buhoraho bwayo n'ubumana bwayo” (Rom. 1:20). Ndetse “ijuru ryerekana ikuzo ry'Imana, isanzure ry'ijuru rigaragaza ibyo yakoze” (Zab. 19:2). Kuva ku nyenyeri zo mu kirere kugeza ku ngingo zitaboneka z’imibiri yacu, ibyaremwe byose bivuga ubwenge no kugira neza by’Imana. Abagabo, abagore n’abana na bo bavuga icyubahiro cy’Imana. Nk’uko ukwezi kumurika umucyo w’izuba, ni ko tumurika umucyo w’Imana mu isi. Turiho kugira ngo—duheshe Imana icyubahiro (Ezay. 43:7).  


    Imana yerekana neza Icyubahiro Cyayo mu rukundo ruhebuje idukunda. Imana yashatse gusabana n’abantu maze iturema itwitayeho—mu ishusho Yayo kandi iduha n’umwuka Wayo. “Imana iravuga iti: “Tureme abantu basa natwe, bameze nkatwe’… Nuko Uhoraho Imana akura umukungugu mu gitaka awubumbabumbamo umuntu, amuhumekera umwuka w'ubugingo mu mazuru, umuntu aba muzima” (Intang. 1:26; 2:7). Imana nyir’isi yaremye abantu mu mukungugu w’isi. Nk’uko umubumbyi atunganya ibumba ni ko Imana yaturemye neza kandi mu buryo bwihariye. Ntiyitaruye Adamu na Eva igihe yabaremaga mu itangiriro, kandi n’ubu ntiyakwitaruye. Ishaka kuba hafi yawe.  


        

      

        

          
            	
      
                       Icyubahiro: 


          Rimwe mu magambo y’Igiheburayo avuga icyubahiro ni (kabod) bisobanura ikintu “gikomeye” cyangwa “kiremereye,” byerekana ko ikintu gikwiriye. Icyo 
dusabwa ku muntu ukomeye ni ukumwubaha.  


          Guha icyubahiro Imana bisobanura gutekereza, ugakora, kuvuga, no 
gukorera abandi mu buryo bwerekana gukomera kw’Imana. Ni yo ntego y’ubuzima bwacu. 


          Isōko y’amakuru: Ludwig Koehler et al., The Hebrew and Aramaic Lexicon of the Old Testament (Leiden: E.J. Brill, 1994–2000), 456.
 
              
              
              
            
          


        

      


    


    Imana yaturemye kugira ngo twishimire nanone ubushuti bwacu n’abandi. Kuva mu ntangiriro, Imana yaravuze ngo, “Si byiza ko umuntu aba wenyine” (Intang. 2:18). Nuko rero, Imana yaremye Eva ngo abe umufasha wa Adamu.7 Muri icyo gikorwa, Imana yaremye Eva nk’umufasha w’ingenzi kandi ukwiranye na Adamu kugira ngo basohoze imigambi Imana ifitiye abantu. Ubu bukwe bwa mbere bwerekana urugero rw’ubushuti bw’abantu. Ikiruta byose, bwerekana ishusho y’ubushuti dufitanye n’Imana. Ubukwe bukwiye kumera gute? Ni ukutikunda. Ni ubushuti bwiza. Ni ugufatanya muri byose. Ni umugambi w’Imana. Ni ukudahemukirana. Uko ni ko dukwiye gusabana n’Imana kuko itwishimira. “Uko umukwe yishimira umugeni we, ni na ko Imana izakwishimira.” (Ezay. 62:5). Waba wubatse cyangwa utubaste, zirikana ko ubusabane bwawe n’Umuremyi wawe buruta cyane ubw’abantu bashyingiranywe. “Uwakuremye azaba nk'aho ari umugabo wawe,” (Ezay. 54:5). Imana irakuzi neza, kandi ni yo kwizerwa. Yita abantu Bayo “umugeni” wa Kristo, uzwi neza kandi ukundwa cyane (Ibyah. 19:7–9; reba na Ef. 5:25–27). Ndetse n’ubukwe bwiza bwo mu isi ni ishusho y’urukundo ruhebuje Imana igaragaraza mu busabane bwawe na Yo.  


    Dusobanukirwa neza urukundo ruhebuje rw’Imana rutirebaho iyo dufite abana. Ubanza ari yo mpamvu Imana yaturemye kugira ngo tugirane ubusabane n’abana bacu. Yategetse Adamu na Eva “kubyara bakagwira” (Intang. 1:28) kugira ngo basangize urubyaro rwabo imigisha y’Imana n’inyigisho Zayo (Ivug. 6:5–7). Kurera bishobora kudufasha kumva neza uko twebwe abana b’Imana dusabana na Yo nka Data wo mu ijuru. Tekereza ukuntu umwana muto akambakambira mu maguru ya nyina akaruhukira mu maboko ye. Aba arinzwe. Aba akunzwe. Aba ari kumwe na Nyina. Reka dusabane n’Imana muri ubwo buryo. Duturize mu kwizera Imana. Tuyibwira ibyacu byose. Twumva ijwi Ryayo. Tuyizera. Tuyumvira. Waba ufite abana mu buryo bw’umubiri cyangwa utabafite, Imana yakuremeye kubyara. Iyo ubwiye abo mu kindi gihe kwizera kwawe, ubyara abana mu buryo bw’umwuka—ukagira ubusabane bwiza bw’igihe cy’iteka ryose. Imana yaturemye kugira ngo turere kandi turerwe na Yo. 


    Ubusabane bwacu bugera no ku bindi byaremwe. Kuva mu gitabo cy’Intangiriro, tubona Imana ikora, itunganya isi neza. Hanyuma ikaduha isi kugira ngo “tuyikorere kandi tuyifate neza” (Intang. 2:15). Imana yarakoze kugira ngo ireme isi, kandi natwe tugomba gukora kugira ngo tuyirinde. Kuva mu ntangiriro, tubona amagambo ya Bibiliya avuga ku muhamagaro, umurimo, n’akazi. Twiga ko Imana ishaka ko twishimira isi kandi ko yatwemereye kuyibungabunga binyuze mu gukora. Hari imirimo myinshi, kandi twese dufite ubumenyi butandukanye. Dushobora kutishimira akazi dukora buri gihe, ariko gushima ni amahitamo yacu. Ibyo twakora byose, dukwiye guha Imana icyubahiro mu kazi kacu kuko ari byo Imana yaturemeye (1 Kor. 10:31). 


    Ibice bibiri bya mbere bya Bibiliya biduhishurira byinshi ku Nkuru y’Imana. Uyu munsi twize ko (1) Inkuru y’Imana ishingiye ku Mana n’icyubahiro Cyayo, kandi (2) Yaremye byose, birimo n’akazi, kugira ngo yerekane icyubahiro Cyayo. Imana iradukunda kandi ishaka ko tugirana ubusabane budasanzwe na Yo. Ndetse yaduhaye umugisha w’ibindi biremwa, idufasha kurema, kandi ikaduhamagarira kurinda ibyo yaremye. Twaremwe kugira ngo tugaragaze ko Imana yacu ari umuremyi. 

    Reka Bibiliya Ivuge:  


    Soma Intangiriro 2 (Wanasoma: Zaburi 148) 


    Reka Ubwenge Bwawe Butekereze:  


    1.Ibyaremwe bikwigisha iki ku Muremyi wawe?  


    2.Imana imwe kandi nyakuri yaturemye kugira ngo tuyimenye. Andi madini ntabona imana zabo muri ubwo buryo. Kuki ari ngombwa kumenya Imana ku giti cyawe? 


    3.Gutekereza ko Imana ari umufasha wawe n’umubyeyi wawe bihindura iki ku buryo uyibona? 

 

    Reka Ubugingo Bwawe Busenge: 


    Nyagasani Mana yacu, ni wowe ukwiye guhabwa ikuzo n'icyubahiro n'ububasha, koko ni wowe waremye ibintu byose. Byaremwe ku bushake bwawe, ni wowe ubibeshaho” (Ibyah. 4:11 ). Ndagushimiye ko ibyo waremye ari byiza. Igihe cyose nishimira icyubahiro Cyawe kigaragarira mu isi waremye nziza, umpe kwibuka ko icyubahiro Cyawe kirushaho kugaragarira mu rukundo unkunda. Ndagusaba guteza imbere ubusabane mfitanye nawe… Mu izina rya Yesu mbisabye, amina. 


    Reka Umutima Wawe Wumvire:  


    (Ni iki Imana ishaka ko umenya, uha agaciro, cyangwa ukora?)  

    Icyaha Cyangiza Ibintu Byose 


    Koko bose bakoze ibyaha, ntibagera ku kigero cy'ikuzo ry'Imana. Abanyaroma 3:23 


    Igihe umuyaga wahuhaga, Adamu na Eva bumvise ijwi bari bamenyereye mu itongo rya Edeni bagira ibyiyumvo bidasanzwe. Imitima yabo yagize ubwoba. Imana yatembereraga abantu yaremye mu ishusho Yayo. Ariko aho kugendana n’Imana, bayihishe mu biti. Uwo ni wo munsi icyaha cyangije ibintu byose.  


    Mu bice bitatu gusa by’Intangiriro tubasha kubona iby’iyo nkuru. Imana yarebye ibyo yaremye byose, ibiboneka n’ibitaboneka ibona ari “byiza cyane” (Intang. 1:31). Abantu n’abamarayika bagiranaga ubusabane bwiza n’Imana. Imana yahazaga kwifuza kwabo kose. Ndetse bari bafite amahitamo—amahitamo yo gukunda no kwizera Imana cyangwa kuyigomekaho. Bahisemo kuyigomekaho. 


    Ariko si bo ba mbere bigometse. Oya, hari undi “mukerubi washyizweho . . . wo kukurinda” kandi “utagira amakemwa”  kugeza ubwo ubugome bumugaragayeho (Ezek. 28:14–15). Satani uzwi nka Lusoferi, yari mwiza cyane kandi yari afite ubwenge ndetse ibyo yari abizi. Nuko agira ubwibone bwinshi mu mutima we ashaka kwigereranya n’Imana (Ezay. 14:12–14). Ndetse yemeje kimwe cya gatatu cy’abamarayika kumwiyungaho muri uko kwigomeka (Ibyah. 12:4–9). 


    

      

        

          
            	
      
          Abafite ishusho y’Imana:  


          Bitandukanye n’abamarayika cyangwa inyamaswa, abantu—abagabo n’abagore—baremwe mu ishusho y’Imana (Intang. 1:27). Turatekereza, turavumbura, turateganya, tugira ibyiyumvo, turarema, tumenya icyiza n’ikibi, turibuka tukagira n’ibitekerezo, kandi tukavuka bundi bushya. Ikiruta byose, tubasha kuramya Imana, kuyimenya no kuyikunda. 


              
              
              
            
          


        

      


    


    Mu guhana icyo kibi, Imana—y’urukundo kandi itabera— yirukanye Satani mu ijuru imukoza isoni (Ezek. 28:14–18). Satani yanze Imana, kandi yiyemeza kurimbura icyo Imana ikunda cyane ari cyo: abantu beza baremwe mu ishusho y’Imana. Abo ni wowe nanjye. 


    Ibyatangiye ari ukwigomeka mu isi itagaragara byazanye ikinyoma mu isi igaragara. Satani yaje mu busitani nk’inzoka, ashuka Adamu na Eva kugira ngo bigomeke ku Mana. Yabashutse ababaza ku byo Imana yababwiye. Satani yarabajije, “Mbese koko Imana yababujije … ?” (Intang. 3:1). Hanyuma abwira Adamu na Eva ko itegeko ry’Imana ryo kutarya ku mbuto ya kimwe mu biti byo mu busitani ribabuza kwibonera ikintu cyiza ababwira ngo: “Reka da ntimuzapfa! … muzamera nka Yo” (Intang. 3:4–5). Aho kwizera urukundo rw’Imana, ineza Yayo no kubeshwaho na Yo, Adamu na Eva batangiye kwibaza ku mategeko y’Imana n’icyo yabasezeranyije. 


    Satani yabaremyemo gushidikanya, maze uko gushidikanya gutuma batumvira. N’uyu munsi Satani aracyashukana, nk’uko yashutse Adamu na Eva. Adushuka adutera kwibaza ku magambo y’Imana n’ineza Yayo. Adutera kutanyurwa mu mitima yacu bigatuma tutumvira Imana, nk’uko yabikoze igihe yaremaga gushidikanya mu mitima ya Adamu na Eva. Byarangiye, bombi banze kumvira Imana, maze icyaha cyinjira mu isi yacu (Intang. 3:6). 


    Icyaha cyangije ibintu byose. Kubera icyaha ibyaremwe byose biraniha (Rom. 8:22). Icyaha cyazanye urupfu, imibabaro, gukorwa n’isoni, uburwayi, urugomo, ubwoba, kwiheba, n’ibibi byose. Ndetse icyaha cyangije uburyo imibiri yacu yakoraga. Kubyara byahindutse umubabaro mwinshi. Gukora biba umuruho. Ubutaka bwangijwe n’ibiza, inyamanswa z’ubumara, n’amahwa bituma guhinga ubutaka bigorana. Icyaha cyangije n’ibyaremwe bito cyane, nk’uko cyangije n’ibindi bintu bito cyane bigize ubuzima bwacu. Ubusabane bwiza Imana yari yarashyizeho—mu bukwe, mu kurera, no mu kazi—bwose bwarangiritse. Ikibabaje cyane, icyaha cyangije ubushuti bwacu bukomeye: ubusabane bwacu n’Imana.  


    Dutandukana n’Imana mu buryo bubabaje iyo dukoze ibintu uko dushaka aho gukora ubushake Bwayo. Nk’uko ubyibuka uko ni ko icyaha kimera: kwanga ubushake bw’Imana mu myitwarire cyangwa ibikorwa byacu. Icyaha cya Adamu na Eva cyatumye bapfa mu buryo bw’umwuka muri ako kanya kandi amaherezo baje no gupfa mu buryo bw’umubiri.  


    Nyuma yo kurya ku mbuto Imana yababujije, Adamu na Eva bamenye ko bambaye ubusa kuko isoni zigendana n’icyaha. Iyo dukoze icyaha, twumva turi babi kandi twishyize hanze kuko twahemukiye Umuremyi wacu. Mu byaha byacu, twigomeka k’uwaduhaye ishusho dufite. Tuyoberwa abo turi bo. Turayoba tugakorwa n’isoni, akenshi tugakora nk’ibyo Adamu na Eva bakoze: twihisha Imana (Yohani 3:20).  


    Adamu na Eva badoze amababi y’umutini kugira ngo bahishe isoni zabo (Intang. 3:7). Natwe tugerageza guhisha ibyaha byacu n’isoni zacu ariko tudakoresheje amababi y’umutini. Ahubwo dushaka uburyo tubeshya kugira ngo duhishe amakosa yacu, cyangwa tugakora ibyiza byinshi kugira ngo duhishe ibyatunaniye. Nta na kimwe muri ibyo kiramba kuko gushaka guhisha ibyaha byacu ari nko kwidoderaho amababi y’umunsi. Adamu na Eva bari bazi ko amababi y’umutini adashobora guhisha icyaha cyabo, ariko bakomeje kwihisha igihe bumvaga Imana ibahamagara mu busitani. 


    Mbere yo kureba icyo Imana yakoze Adamu na Eva bamaze gucumura, tuzirikane ko Adamu na Eva batagomba kuryozwa ibyaha byacu. Twese twica amategeko y’Imana. “Nta muntu n’umwe w’intungane ubaho” (Rom. 3:10). Amategeko Icumi (Kuv. 20:2–17) atwigisha gukunda no gukorera Imana yonyine, kubaha izina ry’Imana, kubaha ababyeyi bacu, no kwishingikiriza ku Mana. Ndetse atwigisha kutica, kudasambana, kutiba, kutabeshya, cyangwa kwifuza ikintu cy’undi. Yesu yerekanye ko bigoye cyane kubahiriza aya mategeko. Yigishije ko kurakara igihe kinini ari bibi nko kwica kandi ko irari ari ribi nko gusambana (Mat. 5:21–22, 28). Imana yita cyane ku byo dutekereza nk’uko yita ku byo dukora. Ibyo bisobanura ko nubwo twakora ibyiza ku mpamvu mbi tuba ducumuye. Imana idutegeka ngo, “mube abaziranenge kuko nanjye ndi umuziranenge” (Lev. 11:44–45). Dutekereza ko bidashoboka. Bityo rero, tugacumura, tukumva dufite isoni, maze tukihisha Imana nk’uko Adamu na Eva babigenje. 


    Ariko Imana ntiyaretse Adamu na Eva, kandi ntiyatureka. Imana yaje kubashaka, nk’uko yaje kudushaka. Yarabajije ngo “uri hehe?” (Intang. 3:9). Iki kibazo nticyabazaga aho bari baherereye mu buryo bw’umubiri ahubwo n’aho bari baherereye mu busabane n’Imana.8 Twese dukwiye kwibaza iki kibazo. Adamu na Eva bemeye ko batumviye ariko batanga impamvu ndetse bashaka kwikuraho amakosa y’ibyo bakoze. Iyo ducumuye, rimwe na rimwe dutanga impamvu kandi tukabyegeka ku bandi. Ariko icyaha ntikigira impamvu z’urwitwazo. Ikinyoma si impamvu yo gukora icyaha. Ibikomere byacu ntibitwemerera gukomeretsa abandi. Adamu na Eva bashoboraga kubwira Imana impamvu zabo, natwe dushobora kuyishaka dufite impamvu zacu. Ariko kuko amategeko y’Imana atunganye kandi ikaba ireba mu mutima, ntiyigeze yemera kwihana kwa Adamu na Eva kurimo gushinjanya amakosa. Icyaha gihora ari igicumuro cyo kutirengagiza. Ikibi cyari cyakozwe. Mu butabera butunganye bw’Imana, igihano cy’urupfu cy’icyo cyaha cyagomba kwishyurwa. Ubugingo buba mu maraso (Lev. 17:11), kandi amaraso yabo yari yamaze kwandura icyaha. 


    Imana ntiyigeze yifuza ko abantu ikunda kandi baremwe mu ishusho yayo bariha igihano cy’ibyaha bakoze. Nuko rero, yihutiye guhishura umugambi w’agakiza Kayo, umugambi wagombaga gukura umutwaro w’icyaha kuri twe ukajya ku Mwana w’Imana w’ikinege, Yesu Kristo. Imana yaretse Adamu na Eva maze ivugana n’umwanzi nyawe, Satani ngo: “Nshyize inzigo hagati yawe n'umugore, no hagati y'urubyaro rwawe n'urwe. Ruzakujanjagura umutwe, nawe urukomeretse agatsinsino” (Intang. 3:15). Satani yagombaga kwemererwa gukomeretsa Umukiza kandi akamubabaza. Ariko amaherezo, Umukiza yagombaga kunesha mu kujanjagura umwanzi ushaka “kwiba no kwica no kurimbura” kugira ngo “tubone ubugingo, ndetse busendereye” (Yohani 10:10).  


    Mbere y’uko Imana yirukana Adamu na Eva mu busitani, yishe inyamaswa maze amababi y’umutini iyasimbuza umwambaro w’uruhu rw’iyo nyamaswa rukomeye. Ibyo byashushanyaga ibitambo byinshi bizatambwa kugira ngo bihishe icyaha cy’umuntu kugeza ubwo hagombaga kuboneka igitambo cya Yesu cyuzuye kandi cy’iteka ryose (Lev. 1–7).9 


    Yego, Yesu yagomba gupfa kugira ngo yishyure umwenda wacu. Ntibyumvikana, ariko ni ukuri. Imana yashyizeho uburyo bwo guhisha—guhongerera—ibyaha byacu kugira ngo twongere kugira ubugingo bw’umwuka. Mu bitambo by’amaraso—byabanje kuba iby’amatungo byakurikiwe n’igitambo cya Yesu, Umwana w’Intama w’Imana—ubusabane bwacu n’Imana bwagombaga kongera kubaho (Heb. 9:26; 10:4). Amaraso atagira inenge yagombaga guhisha amaraso afite inenge. Urupfu rwa Yesu mu cyimbo cyacu rwabaye igitambo cyuzuye kandi cy’iteka ryose kidashobora gusimburwa.10  


    No muri icyo gihe cy’umwijima igihe icyaha cyinjiraga mu isi, urukundo rw’Imana rwarushije kumurika.  Yaje kudushaka. Yaraduhishe kandi idusezeranya kudukiza. Oh, mbega ukuntu idukunda bihebuje! 

